
<<ԼՈՌԻ-ՋՐՄՈՒՂԿՈՅՈՒՂԻ>> ԵՎ <<ՇԻՐԱԿ-ՋՐՄՈՒՂԿՈՅՈՒՂԻ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿԱՆՈՆԱԴՐԱԿԱՆ ԿԱՊԻՏԱԼՆԵՐՆ ԱՎԵԼԱՑՆԵԼՈՒ ՄԱՍԻՆ
Ղեկավարվելով “Բաժնետիրական ընկերությունների մասին” Հայաստանի Հանրապետության օրենքի 35-րդ և 67-րդ հոդվածներով Հայաստանի Հանրապետության կառավարությունը ո ր ո շ ու մ է.

1. Գերմանիայի զարգացման վարկային բանկի աջակցությամբ իրականացվող Լոռու մարզի ջրամատակարարման և ջրահեռացման համակարգերի վերականգնման ծրագրի առաջին և երկրորդ փուլերի շրջանականերում արտաքին աղբյուրների հաշվին տրամադրված դրամաշնորհների, ինչպես նաև Հայաստանի Հանրապետության կառավարության համաֆինանսավորումների գումարները՝ 1 085 500 000 դրամի չափով, որպես պետական բաժնեմաս ներդնել <<Լոռի-ջրմուղկոյուղի>> փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի տեղաբաշխման միջոցով ավելացնելով ընկերության կանոնադրական կապիտալը։
2. Գերմանիայի զարգացման վարկային բանկի աջակցությամբ իրականացվող Շիրակի մարզի ջրամատակարարման և ջրահեռացման համակարգերի վերականգնման ծրագրի առաջին և երկրորդ փուլերի շրջանականերում արտաքին աղբյուրների հաշվին տրամադրված դրամաշնորհների, ինչպես նաև Հայաստանի Հանրապետության կառավարության համաֆինանսավորումների գումարները՝ 2 731 900 000 դրամի չափով, որպես պետական բաժնեմաս ներդնել <<Շիրակ-ջրմուղկոյուղի>> փակ բաժնետիրական ընկերության կանոնադրական կապիտալում՝ լրացուցիչ բաժնետոմսերի տեղեբաշխման միջոցով ավելացնելով ընկերության կանոնադրական կապիտալը։
3. Հայաստանի Հանրապետության տարածքային կառավարման նախարարու​թյա​ն ջրային տնտեսության պետական կոմիտեի նախագահին՝ Հայաստանի Հանրա​պե​տո​ւ​թյան օրենսդրությամբ սահմանված կարգով ապահովել «Լոռի-ջրմուղկոյուղի» և «Շիրակ-ջրմուղկոյուղի» փակ բաժնետիրական ընկերությունների բաժնետերերի ընդհա​նու​ր ժողովների անցկացումը՝ կողմ քվեարկելով սույն որոշման 1-ին և 2-րդ կետերով սահմանված կանոնադրական կապիտալի ավելացման որոշումներին, և կանոնա​դրա​կա​ն կապիտալների փոփոխմամբ պայմանավորված կանոնադրության փոփոխու​թյուն​նե​րի գրանցումը:

4. Սահմանել, որ 2012 թվականի հունվարի 1-ից  հետո Գերմանիայի զարգացման վարկային բանկի աջակցությամբ իրականացվող Շիրակի և Լոռու մարզերի ջրամատակարարման և ջրահեռացման համակարգերի վերականգնման ծրագրերի շրջանակներում արտաքին աղբյուրների հաշվին տրամադրվող դրամաշնորհները, ինչպես նաև Հայաստանի Հանրապետության կառավարության համաֆինանսավորման միջոցները, հատկացման պահից մինչև դրանց ներդրումը <<Լոռի-ջրմուղկոյուղի>> և <<Շիրակ-ջրմուղկոյուղի>> փակ բաժնետիրական ընկերությունների  կանոնադրական կապիտալներում դիտարկվում են որպես նշված ընկերություններում երկարաժամկետ պարտավորություններ բյուջեի հանդեպ:

ՀՀ ՏԿՆ ջրային տնտեսության պետական կոմիտեի նախագահ 

“Լոռի-ջրմուղկոյուղի” և “Շիրակ-ջրմուղկոյուղի”  փակ բաժնետիրական ընկերությունների կանոնադրական կապիտալներն ավելացնելու մասին” Հայաստանի Հանրապետության կառավարության որոշման նախագծի ընդունման վերաբերյալ
Անհրաժեշտությունը Կրեդիտանշտալտ Ֆյուր Վիդերաուֆբաու (այսուհետ՝ KfW բանկ) և ՀՀ ֆինանսների և էկոնոմիկայի նախարարության միջև 16.11.2004 թվականին կնքված երկկողմանի պայմանագրի և ՀՀ ֆինանսների և էկոնոմիկայի նախարարության, ՀՀ կառավարությանն առընթեր ջրային տնտեսության պետական կոմիտեի, KfW բանկի, “Շիրակ-ջրմուղկոյուղի” և “Լոռի-ջրմուղկոյուղի” փակ բաժնետիրական ընկերությունների միջև 13.09.2005թ. կնքված Հատուկ համաձայնագրի հիման վրա Շիրակի և Լոռու մարզերի ջրամատակարարման և ջրահեռացման համակարգերի վերականգնման ծրագրի շրջանակներում Հայաստանի Հանրապետության կառավարության կողմից “Շիրակ-ջրմուղկոյուղի” և “Լոռի-ջրմուղկոյուղի” փակ բաժնետիրական ընկերություններին տրամադրվել է դրամաշնորհ և համաֆինանսավորման գումարներ՝ համապատասխանաբար 2731900000 դրամ և 1085500000 դրամ: 
“Շահութահարկի մասին” ՀՀ օրենքի 24-րդ հոդվածի հիման վրա ստացված դրամաշնորհները պետք է գումարվեն համապատասխան տարվա հարկվող եկամտին, քանի որ դրանք հիմնականում ուղղված են ԱԱՀ-ի, ոչ ռեզիդենտի շահութահարկի և դրանց գծով հաշվարկված տույժերի մարմանը, որոնք, չհամարվելով ծախսային տարր, չեն կապիտալացվում ներդրումային ծրագրերի շրջանակներում ձևավորվող ոչ ընթացիկ ակտիվների արժեքին:

Արդյունքում առաջանում է շահութահարկ, որի գծով ազատում նախատեսված չէ:

Ստացված դրամաշնորհներն ամբողջությամբ ուղղվում են կոնկրետ ծրագրերի (աշխատանքների) իրականացմանը, որոնք, համաձայն գործող պայմանագրերի, չեն կարող նվազեցվել, իսկ շահութահարկի, ինչպես նաև շահաբաժինների գծով լրացուցիչ դրամական միջոցներ ընկերությունների ֆինանսական պլաններում նախատեսված չեն:

Ընթացիկ իրավիճակը և խնդիրները`  Ներկայումս շահութահարկի, ինչպես նաև շահաբաժինների գծով լրացուցիչ դրամական միջոցներ ընկերությունների ֆինանսական պլաններում նախատեսված չեն և  այդ առումով նախագծով նախատեսվում է վերը նշված դրամաշնորհային միջոցներն ուղղել ընկերությունների կանոնադրական կապիտալների համալրմանը: 


Տվյալ բնագավառում իրականացվող քաղաքականությունը` ընկերությունների ֆինանսական կենսունակության բարձրացում:


Կարգավորման նպատակը և բնույթը` դրամաշնորհային միջոցների համար նախատեսված ՀՀ կառավարության համաֆինանսավորման գումարները “Լոռի-ջրմուղկոյուղի” և “Շիրակ-ջրմուղկոյուղի” փակ բաժնետիրական ընկերությունների կանոնադրական կապիտալներում ներդրում, իսկ դրանց ստացման պահից մինչ այդ՝ որպես բյուջեի հանդեպ երկարաժամկետ պարտավորության ճանաչում:


Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 

Ակնկալվող արդյունքը` ՀՀ կառավարության որոշման նախագծի ընդունմամբ հնարավորություն կստեղծվի ավելացնել “Լոռի-ջրմուղկոյուղի” և “Շիրակ-ջրմուղկոյուղի” փակ բաժնետիրական ընկերությունների կանոնադրական կապիտալները և բարձրացնել ընկերությունների ֆինանսական կենսունակությունը:

